
Á Á śrī kṛṣṇacaturviṃśatistōtram Á Á
kēśavaṃ kēśimathanaṃ vāsukērbhōgaśāyinam Á
rāsakrīḍāvilāsāḍhyaṃ kṛṣṇaṃ vandē jagadgurum Á Á 1 Á Á
nārāyaṇaṃ narahariṃ nāradādibhirarcitam Á
tārakaṃ bhavabandhānāṃ kṛṣṇaṃ vandē jagadgurum Á Á 2 Á Á
mādhavaṃ madhurāvāsaṃ bhūdharōddhārakaṃ vibhum Á
ādhāraṃ sarvabhūtānāṃ kṛṣṇaṃ vandē jagadgurum Á Á 3 Á Á
gōvindaminduvadanaṃ śrīvandyacaraṇāmbujam Á
navēndīvarasaṅkāśaṃ kṛṣṇaṃ vandē jagadgurum Á Á 4 Á Á
viṣṇumuṣṇīṣabhūṣāḍhyaṃ jiṣṇuṃ dānavamardanam Á
tṛṣṇābhayaprabhēttāraṃ kṛṣṇaṃ vandē jagadgurum Á Á 5 Á Á
madhusūdanaṃ vidhinutaṃ budhamānasavāsitam Á
dadhicōraṃ mahābhāgaṃ kṛṣṇaṃ vandē jagadgurum Á Á 6 Á Á
trivikramaṃ trilōkēśaṃ bhavadādivijairnutam Á
kaviṃ purāṇapuruṣaṃ kṛṣṇaṃ vandē jagadgurum Á Á 7 Á Á
vāmanaṃ śrīmadākāraṃ kāmitārthaphalapradam Á
rāmānujaṃ sāmalōlaṃ kṛṣṇaṃ vandē jagadgurum Á Á 8 Á Á
śrīdharaṃ śrīdharānutaṃ rādhēyādyairnutaṃ harim Á
rādhāviḍambanāsaktaṃ kṛṣṇaṃ vandē jagadgurum Á Á 9 Á Á

hṛṣīkēśaṃ viṣāvāsaṃ bhiṣajaṃ bhavarōgiṇām Á
tuṣārādrisutāvandyaṃ kṛṣṇaṃ vandē jagadgurum Á Á 10 Á Á
padmanābhaṃ padmanētraṃ padmāhṛtpadma bambharam Á
ādhmātamuralīlōlaṃ kṛṣṇaṃ vandē jagadgurum Á Á 11 Á Á
dāmōdaraṃ śyāmalāṅgaṃ sōmasūryavilōcanam Á
cāmīkarāmbaradharaṃ kṛṣṇaṃ vandē jagadgurum Á Á 12 Á Á
saṅkarṣaṇaṃ vēṅkaṭēśaṃ ōṅkārākāramavyayam Á
śaṅkhacakragadāpāṇiṃ kṛṣṇaṃ vandē jagadgurum Á Á 13 Á Á
vāsudēvaṃ vyāsanutaṃ bhāsurābharaṇōjjvalam Á
dāsapōṣaṇasaṃsaktaṃ kṛṣṇaṃ vandē jagadgurum Á Á 14 Á Á
pradyumnamāmnāyamayaṃ khadyōtanamayārcitam Á
vaidyanāthaṃ prapañcāsyaṃ kṛṣṇaṃ vandē jagadgurum Á Á 15 Á Á
aniruddhaṃ dhruvanutaṃ śuddhasaṅkalpamavyayam Á
śuddhabrahmānandarūpaṃ kṛṣṇaṃ vandē jagadgurum Á Á 16 Á Á
narōttamaṃ purāṇēśaṃ muradānavavairiṇam Á
karuṇāvaruṇāvāsaṃ kṛṣṇaṃ vandē jagadgurum Á Á 17 Á Á
adhōkṣajaṃ sudhālāpaṃ budhamānasavāsinam Á
adhikānugrahaṃ rakṣaṃ kṛṣṇaṃ vandē jagadgurum Á Á 18 Á Á
nārasiṃha dāruṇāsyaṃ kṣīrāmbudhinikētanam Á
vīrāgrēsaramānandaṃ kṛṣṇaṃ vandē jagadgurum Á Á 19 Á Á
acyutaṃ kacchapākāramujjvalaṃ kuṇḍalōjjvalam Á
saccidānandavīryāḍhyaṃ kṛṣṇaṃ vandē jagadgurum Á Á 20 Á Á

janārdanaṃ ghanākāraṃ sanātanatamaṃ vibhum Á
vināyakapatiṃ nāthaṃ kṛṣṇaṃ vandē jagadgurum Á Á 21 Á Á
upēndramindrāvarajaṃ kavīndranutavigraham Á
kaviṃ purāṇapuruṣaṃ kṛṣṇaṃ vandē jagadgurum Á Á 22 Á Á
hariṃ surāsuranutaṃ durālōkaṃ durīkṣaṇam Á
parēśaṃ murasaṃhāraṃ kṛṣṇaṃ vandē jagadgurum Á Á 23 Á Á
śrīkṛṣṇaṃ gōkulāvāsaṃ sākētapuravāsinam Á
ākāśakāladigrūpaṃ kṛṣṇaṃ vandē jagadgurum Á Á 24 Á Á
kṛṣṇastōtraṃ caturviṃśamētat sannāmagarbhitam Á
yaḥ paṭhēt prātarutthāya sarvapāpaiḥ pramucyatē Á Á 25 Á Á
kṛṣṇāya vāsudēvāya harayē paramātmanē Á
praṇataklēśanāśāya gōvindāya namō namaḥ Á Á 26 Á Á

Á Á iti śrī kṛṣṇacaturviṃśatistōtraṃ samāptam Á Á

